
Słowo tydźenja je z pjera Lubiny Hajdukoweje.

NĚKOHO WOBĆEŽOWAĆip 

a) 	někoho mylić, někoho poćežować
b) 	někomu měch muki na ramjo połožić
c) 	někoho za ruku wzać

Prawa je wotmołwa a. 

Někoho wobćežować woznamjenja, zo jeho z něčim abo přez něšto mylimy, zo dźemy jemu na čuwy, na 
přikład z tym, zo jemu wo wšěch swojich problemach nadrobnje rozprawjamy.
Mje něšto wobćežuje, hdyž mi porok, kritika abo wšelake mysle po hłowje chodźa a mi starosće činja.
Wuraz wobćežować pak so tež wužiwa, jeli něchtó druheho (zwjetša muž žonu) seksualnje poćežuje, njech 
je to ćělnje abo ze słowami.

Takle móžeš to tež prajić:
—— někomu na čuwy hić 
—— někomu na kožu hić 
—— někomu na šiju lězć/łazyć 

Přikłady z rěčneho korpusa:  
Lědma běch do jstwy zastupił, dyrbjach so na kermušneho filozofu Šibakec Jana dopomnić: Žona mi 
wótřeše swědomje, zo sym so tak pozdźe wróćił a přećelow tak dołho wobćežował.(Richald Iselt, Z 
brěmješka dopomnjenkow. Budyšin 1951)
Sym to, wróćo zhladujo, stajnje jako porok začuwał, kiž je mje wobćežował a wo kotrymž njejsym móhł 
rěčeć. (Serbske Nowiny 2006, julij-september)
Napity 24lětny je w nocy na sobotu w Budyšinje ludźi wobćežował. (Serbske Nowiny 2009, apryl-junij)
Muž bě 1993 w hosćencu hosća plistował, dokelž bě tón jeho žonu wobćežował. (Serbske Nowiny 2007, 
apryl-junij)


